
идоракунии 
Президенти 

ҷикистон, доктори 
осӣ, профессор 
Ғафурзода А.Д. 

соли 2023

«ТАСДИҚ МЕКУНАМ»

ТАҚРИЗИ
муассисаи пешбар ба диссертатсияи Қамаров Аслиддин Зайнитдинович 
дар мавзуи «Ҳамкориҳои илмй-фарҳангии Ҷумҳурии Тоҷикистон бо 
кишварҳои араб дар даврони истиқлолият (солҳои 1991-2016)», ки ба 
ҳимоя барои дарёфти дараҷаи илмии номзади илмҳои таърих аз рӯи 
ихтисоси 07.00.15 - Таърихи муносибатҳои байналмилалӣ ва сиёсати 
берунй (илмҳои таърих) пешниҳод шудааст.

Мутобиқати диссертатсия ба ихтисосҳо ва самтҳои илм, ки аз рӯйи 
онҳо диссертатсия ба ҳимоя пешниҳод шудааст. Таҳқиқоти 
диссертатсионии Қамаров Аслиддин Зайнитдинович дар доираи яке аз 
бандҳои нақшаи дурнамои корҳои илмӣ - таҳқиқотии кафедраи мутолиоти 
Шарқи факултети муносибатҳои байналхалқии Донишгоҳи миллии 
Тоҷикистон дар мавзуи «Ҳамкориҳои илмӣ-фарҳангии Ҷумҳурии Тоҷикистон 
бо кишварҳои араб дар замони истиқлолият» омода гардидааст. Таҳқиқоти 
диссертатсионии мазкур, ки «Ҳамкориҳои илмӣ-фарҳангии Ҷумҳурии 
Тоҷикистон бо кишварҳои араб дар даврони истиқлолият (солҳои 1991- 
2016)» ном гирифтааст, ба ихтисоси 07.00.15 - Таърихи муносибатҳои 
байналмилалӣ ва сиёсати берунӣ (илмҳои таърих) пурра мутобиқат 
менамояд.

Мубрамияти мавзуи таҳқиқот. Омӯзиши равандҳо ва таърихи 
ҳамкориҳои илмӣ-фарҳангии Ҷумҳурии Тоҷикистон бо кишварҳои араб дар 
даврони истиқлолият дар қаринаи раванди ҷаҳонишавӣ барои кишварҳои рӯ 
ба инкишоф яке аз масъалаҳои муҳим буда, таҳқиқи ҷанбаҳои гуногуни 
рушди муносибатҳои байнидавлатӣ бо ин кишварҳо аҳамияти хоса дорад. 
Маҳз пажӯҳиши сатҳу сифати ҳамкориҳои Ҷумҳурии Тоҷикистон ҳамчун 
кишвари рӯ ба инкишоф бо кишварҳои араб ҳамчун давлатҳои дорои таъриху 
фарҳанги бою пурғановат, захираҳои зиёди нафту гази табий ва мавқеи 
муҳимми стратегӣ дар миқёси ҷаҳонй тақозои раванди ҷаҳонишавӣ ба ҳисоб 
меравад, ки мубрамияти мавзуи диссертатсиониро ташкил медиҳад. Чунончӣ, 

Ҳукумати Ҷумҳурии Тоҷикистон дар раванди татбиқи ҳадафҳои стратегии 
худ самти кишварҳои арабро бо дарназардошти дарёфти шарикони нави 
тиҷоратӣ, воридшавӣ ба бозорҳои нави сармоя, ашёи хом ва омӯзишу 
татбиқи таҷрибаи пешрафтаи кишварҳои минтақа ояндадор ва афзалиятнок 
меҳисобад.

Бо дарназардошти воридшавии Ҷумҳурии Тоҷикистон ба равандҳои 
минтақавӣ ва байналмилалӣ фаъолшавиии муносибатҳо бо кишварҳои араб 
низ дар ибтидои асри XXI ба сатҳи сифатан нав баромад, ки бо тағйирёбии 
низоми муносибатҳои байналмилалӣ, эълони сиёсати “дарҳои боз” қабули 
Консепсияи сиёсати хориҷии Ҷумҳурии Тоҷикистон дар соли 2002, 2015 ва 
Стратегияи миллии рушди Ҷумҳурии Тоҷикистон барои давраи то соли 2030 
алоқамандӣ доранд.

Ҳамкориҳои гуногунҷанба бо ҷаҳони араб, ки бо ташаббуси Ҳукумати 
Ҷумҳурии Тоҷикистон оғоз ёфтааст, тадриҷан ба раванди фарогири 
ҳамгироии сиёсию дипломатӣ, илмию фарҳангӣ ва иқтисодию тиҷоратии 
давлати мо бо ин кишварҳо табдил ёфт. Аз ин рӯ, кишварҳои араб имрӯз яке 
аз шарикони боэътимоди Тоҷикистон ҷиҳати рушди устувори соҳаҳои 
муҳимми ҳаёти ҷамъиятӣ ба шумор мераванд.

Диссертатсияи номзадии Қамаров А.З. дар мавзуи «Ҳамкориҳои илмӣ- 
фарҳангии Ҷумҳурии Тоҷикистон бо кишварҳои араб дар даврони 
истиқлолият (солҳои 1991-2016)» ба яке аз масъалаҳои мубрами илми 
таърихи муносибатҳои байналхалқии Тоҷикистони соҳибистиқлол бахшида 
шуда, омӯзиши он аз аҳаммият холӣ нест. Зеро маҳз дар замони 
соҳибистиқлолӣ истиқрор ва густариши ҳамкориҳои Ҷумҳурии Тоҷикистон 
бо ин кишварҳо ба роҳ монда шуда, дар ҳоли фатҳи қуллаҳои нав қарор 
дорад.

Мубрам будани мавзуи таҳқиқотӣ аз моҳияти сухани Президенти 
Ҷумҳурии Тоҷикистон муҳтарам Эмомалй Раҳмон бар меояд: «Давлати мо бо 
мақсади роҳ ёфтан ба бозорҳои босуръат инкишофёбандаи сармоя, 
технология, ашёи хом ва маҳсулоти саноатӣ рушду таҳкими ҳамкориҳои 
мутақобилан судмандро бо кишварҳои араб, ба монанди Арабистонй Саудӣ, 
Қатар, Кувайт, Баҳрайн, Миср, Алҷазоир ва АМА аз самтҳои афзалиятнок 
меҳисобад.» (саҳ. 141.)

Ба ақидаи мо мавзуи омӯзишии диссертатсияи Қамаров А.З. самти нави 
пажӯҳиши илмӣ ба ҳисоб рафта, мақсади асосии он таҳлили ҷанбаҳои 
таърихӣ ва ҳамкориҳои илмӣ-фарҳангии он ба шумор меравад. Инчунин 
омӯзиши таърихи барқароршавӣ, рушди ҳамкориҳои илмӣ-фарҳангии 
Ҷумҳурии Тоҷикистон бо кишварҳои араб таҳлили дурнамои рушди 
ҳамкориҳо ҳадафи дигари муаллиф дониста шудааст.

Ҳолатҳое, ки мубрам будани диссертатсияи Қамаров Аслиддинро собит 
месозанд, зиёд буда, бо омилҳои дар боло қайднамуда ба охир намерасанд. 
Таҳқиқоти диссертатсионӣ бомаврид буда, дар он масъалаҳои муҳимми 
қаблан ҳалнагардидаи илми таърихнигорӣ баррасӣ гардида, аз нигоҳи 
муаллиф ҳамкориҳои илмӣ-фарҳангии Тоҷикистон бо кишварҳои араб 
мавриди пажӯҳиш қарор гирифтааст.

Сатҳи илмии омӯзиши мавзуъ. Масоили ҳамкориҳои илмӣ-фарҳангии 
Ҷумҳурии Тоҷикистон бо кишварҳои араб дар таърихнигории ватанӣ ба 
таври кофӣ инъикос наёфта, таҳқиқоти фарогир дар ин самт то кунун анҷом 
наёфтааст. Ин аст, ки сатҳи илмии омӯзиши мавзуи диссертатсияи Қамаров 
А.З. аз сарчашмаву адабиёти гуногуни илмию соҳавӣ ва дохилию хориҷӣ 
иборат буда, дар чор гурӯҳ тақсимбандӣ шудааст.

Гурӯҳҳои сарчашмаҳо ва адабиёт фарогири китобу асарҳои 
мутахассисону муҳаққиқони соҳаи сиёсати хориҷӣ ва дипломатияи тоҷик, 
осори шахсиятҳои сиёсӣ ва илмии кишварҳои араб, инчунин осори 
муҳаққиқони рус, мақолаҳои илмӣ-таҳқиқотии муҳаққиқони дохилӣ ва 
хориҷӣ мебошад. Гурӯҳбандӣ ва ҷамъоварии адабиёти истифодашуда ба 
муаллиф имкон додааст, ки ҷараёни таҳлили мавзуи таҳқиқотиро осон 
гардонида, паҳлуҳои гуногуни онро рӯйи қоғаз биоварад. Новобаста аз 
нокифоя будани маводҳои таҳқиқотӣ ва илмӣ муаллиф дар асоси адабиёти 
истифодашуда ҷанбаҳои таърихӣ, ҳолати кунунӣ мушкилот ва дурнамои 
ҳамкориҳои Тоҷикистонро бо кишварҳои араб мавриди таҳлил қарор додааст.

Навгонии натиҷаҳои бадастомада ва нуктаҳои илмие, ки барои 
ҳимоя пешниҳод мешаванд. Анҷом додани таҳқиқоти диссертатсионӣ дар 
мавзуи «Ҳамкориҳои илмӣ-фарҳангии Ҷумҳурии Тоҷикистон бо кишварҳои 
араб дар даврони истиқлолият (солҳои 1991-2016)» дар чунин шакл, нахустин 
таҳқиқоти илмӣ буда, бори аввал дар сатҳи диссертатсия ба ҳимоя пешниҳод 
шудааст. Муаллиф дар таҳқиқоти диссертатсионии мазкур ба ҷанбаҳои 
умумиятҳои фарҳангӣ ва таърихӣ, истиқрор ва ташаккули ҳамкориҳои 
Ҷумҳурии Тоҷикистон бо кишварҳои араб, мушкилот ва дурнамои рушди 
ҳамкориҳои илмӣ-фарҳангӣ миёни ҷонибҳо таваҷҷуҳ намудааст, ки дар илми 
таърихи навини Тоҷикистон навгонӣ ба ҳисоб мераванд (саҳ. 21).

Қамаров А.З. дар таҳқиқоти хеш вобаста ба мавзуи диссертатсия 
нуктаҳои илмии заруриро коркард ва ба ҳимоя пешниҳод намудааст, ки онҳо 
низ дар рушди илми таърихи муносибатҳои байналмилалии Ҷумҳурии 
Тоҷикистон аҳаммияти назариявӣ ва амалӣ доранд (саҳ. 22 -24).

Асоснок ва муътамад будани хулосаҳо ва тавсияҳое, ки дар 
диссертатсия зикр гардидаанд. Диссертатсияи мазкур таҳқиқоти анҷомёфта 
ба ҳисоб рафта, натиҷаҳои илмии назариявӣ ва амалии он дар рушди 

муносибатҳои илмӣ-фарҳангии Ҷумҳурии Тоҷикистон бо кишварҳои араб 
мусоидат мекунад. Таҳлили диссертатсияи мазкур, хусусан ақидаҳои илмӣ, 
нуктаҳои илмии ба ҳимоя пешниҳодгардида, асоснок сохтани натиҷаҳои 
асосии илмии диссертатсия ва тавсияҳо оид ба истифодаи амалии натиҷаҳо, 
ки дар заминаи истифодаи номгӯи адабиёти гуногуни илмӣ ва амалӣ вобаста 
ба мавзуи таҳқиқот ба даст омадаанд, аз асоснок ва муътамад будани 
хулосаҳо ва тавсияҳои таҳқиқоти диссертатсионии мазкур шаҳодат 
медиҳанд.

Дар ҷараёни таҳқиқоти мазкур усулҳои таърихӣ, таҳлилӣ, тавсифӣ, 
муқоисавӣ, маълумотдиҳӣ ва муқоисавӣ-таърихӣ истифода шудаанд, ки 
аҳамиятнокии мавзуи диссертатсиониро пурмазмун сохтааст.

Бояд қайд намуд, ки натиҷаҳои асосии таҳқиқот ва пешниҳодҳои 
ироагардида, метавонанд ҳамчун дастурамал барои фаъолияти 
мутахассисони соҳаҳои муносибатҳои байналмилалӣ, таърихнигорон, 
ҷомеашиносон ва онҳое, ки машғули таҳқиқи муносибатҳои гуногунсоҳаи 
Ҷумҳурии Тоҷикистон ва кишварҳои араб мебошанд, инчунин баҳри татбиқи 
фаъолияти пурсамари сиёсати хориҷии Тоҷикистон истифода шаванд.

Натиҷагириҳои муаллиф дар қисмати хулоса боиси зикр буда, дар он 
хусусиятҳои ҳамкориҳо бо назардошти пешомади онҳо бо тавсия ва 
пешниҳодҳо асоснок карда шудаанд.

Тасвиби натиҷаҳои таҳқиқот дар корҳои нашргардида. 
Автореферати диссертатсия ва мақолаҳои илмии дар доираи мавзуи таҳқиқот 
чопгардида, мазмуни диссертатсияро инъикос менамояд.

Нуктаҳои асосии диссертатсия дар 5 мақолаҳои илмӣ баён шудааст, ки 
дар маҷаллаҳои тақризшавандаи Комиссияи олии аттестатсионии назди 
Президенти Ҷумҳурии Тоҷикистон нашр гардидаанд. Инчунин нуктаҳои 
илмӣ-назариявӣ ва амалии ба ҳимоя пешниҳодгардида, дар мақолаҳои илмии 
чопгардида ва дар баромадҳои илмии муаллиф инъикос гардидаанд.

Ба талаботи Комиссияи олии аттестатсионии назди Президенти 
Ҷумҳурии Тоҷикистон мутобиқ будани тартиб ва танзими диссертатсия.

Диссертатсияи мазкур, ки ба мавзуи «Ҳамкориҳои илмӣ-фарҳангии 
Ҷумҳурии Тоҷикистон бо кишварҳои араб дар даврони истиқлолият (солҳои 
1991-2016)» бахшида шудааст, аз рӯйи мазмун ва моҳияти хеш фарогири 
масъалаҳо ва мушкилоти гуногуни соҳаҳои зикршуда мебошад. Зимнан, 
тамоми масъалаҳо ва мушкилоти вобаста ба мавзуи таҳқиқот, ки мақсад ва 
вазифаҳои таҳқиқотро ташкил медиҳанд, ҳамчун кори мукаммали илмӣ- 
тахассусии анҷомёфта дониста мешавад.

Мақсади таҳқиқоти диссертатсионӣ ин таҳқиқи маҷмуии таърихи 
устуворшавии ҳамкориҳои Ҷумҳурии Тоҷикистон бо кишварҳои араб ва 
таъсири он дар рушди ҳамкориҳои байнидавлатӣ мебошад.

Сохтори рисола вобаста ба мақсад ва вазифа аз се боб, шаш зербоб, 
хулоса ва рӯйхати адабиёти истифодашуда иборат мебошад.

Боби аввал - «Аз таърихи ҳамкориҳои илмӣ-фарҳангии Ҷумҳурии 
Тоҷикистон бо кишварҳои араб» аз ду зербоб иборат аст. Муаллиф зербоби 
якуми боби мазкурро «Пешдаромади таърихии робитаҳои фарҳангии 
мардуми тоҷику араб» номгузорӣ намуда, дар он таърихи равобити илмӣ- 
фарҳангии халқи тоҷикро бо халқҳои арабро мавриди таҳлил ва омӯзиш 
қарор додааст. Ба андешаи муаллиф «Дар таърихи тӯлонӣ ва пурғановати 
тамаддуни халқи тоҷик, бахусус давраи исломии он, шахсиятҳо ва нобиғаҳои 
зиёде ба зуҳур омадаанд, ки дар ташаккулу такомули фарҳанг, ҳувият ва 
асолати миллӣ нақши беназире боқӣ гузоштаанд. Аз баракати заҳмат ва 
корномаи пурвусъату башардӯстонаи онҳо сиришти фитрӣ ва ҳувияти 
таърихию фарҳангии миллат ҳифз шуд ва барои инкишофи ояндаи он 
заминаи муносиб ба вуҷуд омад.

Ҳар қавму халқ ба арзишҳои таърихии худ ҳамеша ниёзмандии зиёд 
дорад. Ва ин арзишҳо пайваста ва оқилона барои тарбияи ахлоқию маънавии 
наслҳо истифода мегарданд. Бо роиҷ гаштани ислом барои халқи тоҷик 
равзана ба ҷаҳони дигаре кушода шуд. Фарҳанги миллӣ бо фарҳанги исломӣ 
омезиши рангине пайдо кард. Дар навбати худ арзишҳои таърихии халқи 
тоҷик фарҳанги исломиро боз ҳам ғанӣ гардониданд.» (саҳ. 29.)

Дар зербоби дуюми боби якум - «Ташаккули ҳамкориҳои илмӣ- 
фарҳангии тоҷику араб дар даврони шӯравй (солҳои 1924-1991)» муаллиф 
барқароршавӣ ва ташаккули робитаҳои илмӣ-фарҳангии Ҷумҳурии Шӯравии 
Сотсиалистии Тоҷикистон бо кишварҳои араб дар самтҳои гуногун, аз ҷумла: 
омода кардани кадрҳои арабшинос, табодули омӯзгорону донишҷӯён, 
адабиёт, баргузории рӯзҳои фарҳангӣ ва баргузории чорабиниҳои гуногуни 
фарҳангиро миёни ҷонибҳо мавриди таҳлилу баррасӣ қарор додааст. Ба 
андешаи муаллиф зимни таваҷҷуҳ ба даврони шӯравй ёдовар шудан ба 
маврид аст, ки ҶШС Тоҷикистон имкони ҳамкорӣ карданро бо ҳамаи 
кишварҳои араб ва созмонҳои исломӣ надошт. Балки танҳо бо он кишварҳое 
ҳамкорй мекард, ки бо сиёсати ҳукумати шӯравӣ дар тазод набуда, бо он 
муносибатҳои ҳасанаро дар амал қарор дода буданд. Метавон гуфт, ки 
давлатҳои Яман, Ироқ, Миср, Тунис, Либия, Судон ва Арабистони Саудй дар 
замони шӯравӣ амалан бо ҶШС Тоҷикистон ҳамкориҳои илмӣ-фарҳангиро ба 
роҳ мондаанд. Вале ҳамкориҳо бо ҳар як кишвари араб дар самтҳои муайян 
ва хос сурат мегирифт. (саҳ. 49-51)

Боби дуюм «Марҳилаи ташаккул ва инкишофи ҳамкориҳои илмӣ- 
фарҳангии дуҷониба ва бисёрҷонибаи Ҷумҳурии Тоҷикистон бо 
кишварҳои араб (1991-2016)» номгузорӣ шуда, дар зербоби якум таҳти 
унвони «Ташаккули ҳамкориҳои илмӣ-фарҳангии дуҷониба ва 
бисёрҷонибаи Ҷумҳурии Тоҷикистон бо кишварҳои араб (1991-2006)» 
маҳз ба омӯзиши масъалаи барқароршавӣ ва ташаккули ҳамкориҳои илмӣ- 
фарҳангии Ҷумҳурии Тоҷикистон бо кишварҳои араб бахшида шуда, пеш аз 
ҳама раванди ниҳодёбӣ, эҷоди заминаи ҳуқуқии ин ҳамкориҳо дар сатҳи 
баланд, махсусан дар сатҳи Роҳбари давлат қарор гирифтани онҳо нишон 
дода шудааст. Ҳамзамон оид ба ҳамкориҳои ҷонибҳо дар бахшҳои фарҳанг ва 
илму маориф маълумот дода шудааст. (саҳ. 52-79)

Зербоби дуюми боби мазкур «Таҳаввули ҳамкориҳои илмӣ- 
фарҳангии дуҷониба ва бисёрҷонибаи Тоҷикистон бо кишварҳои араб 
дар солҳои 2007-2016» ном дошта, муаллиф, таҳаввули ҳамкориҳои 
Ҷумҳурии Тоҷикистонро бо кишварҳои араб дар соҳаҳои илм ва фарҳанг 
таҳлил намуда, махсусиятҳои ҳамкории онҳоро дар раванди ҷаҳонишавӣ ба 
риштаи таҳлил кашидааст. Дар ин давра чорабинаҳои илмӣ-фарҳангӣ, рӯзҳои 
миллӣ, табодули кадрӣ ва донишҷӯён миёни ҷонибҳо сурат гирифта, 
кишварҳои араб дар соҳаҳои фарҳанг, маориф ва илми Тоҷикистон 
сармоягузориҳо намудаанд. Муаллиф оид ба заминаҳои қарордодию ҳуқуқии 
ҳамкориҳои Ҷумҳурии Тоҷикистон бо кишварҳои араб маълумот дода, 
ҳамчунин ҳамкориҳоро миёни Ҷумҳурии Тоҷикистон ва Созмони ҳамкории 
исломӣ ва зерниҳоди он ИСЕСКО натиҷагирӣ намудааст. (саҳ. 80-127)

Боби сеюми диссертатсия зери унвони «Мушкилот ва дурнамои 
рушди ҳамкориҳои илмӣ-фарҳангии дуҷониба ва бисёрҷонибаи 
Ҷумҳурии Тоҷикистон бо кишварҳои араб» тартиб гардида, зербоби якуми 
он «Мушкилоти рушди робитаҳои илмӣ-фарҳангии дуҷониба ва 
бисёрҷонибаи Ҷумҳурии Тоҷикистон бо кишварҳои араб» ном 
гирифтааст. Зербоби мазкур ба таҳлил ва нишон додани мушкилоти рушди 
ҳамкориҳои илмӣ-фарҳангии кишварҳои араб бахшида шудааст.

Муаллиф дар диссертатсия як қатор масъалаҳоеро бо далелҳо ба ҳайси 
мушкилот нишон дода, ҷиҳати рафъи онҳо пешниҳодҳои мушаххасро ироа 
намудааст. (саҳ. 132)

Зербоби дуюм «Дурнамои рушди ҳамкориҳои илмӣ-фарҳангии 
дуҷониба ва бисёрҷонибаи Ҷумҳурии Тоҷикистон бо кишварҳои араб» 
ном дошта, муаллиф дар он дурнамои ҳамкориҳои байнидавлатии 
Тоҷикистонро бо кишварҳои араб вобаста ба татбиқи Консепсияи сиёсати 
хориҷии Ҷумҳурии Тоҷикистон дар соҳаҳои фарҳанг ва илм нишон дода, 

махсусият ва афзалияти рушди ҳамкориҳо мавриди омӯзиш ва таҳлили илмӣ 
қарор додааст.

Ҳамчунин муаллиф баъд аз таҳлили дурнамои рушди муносибатҳои 
Ҷумҳурии Тоҷикистон бо кишварҳои араб раванди ҳамкориҳои Ҷумҳурии 
Тоҷикистон бо онҳоро дар даврони истиқлолият натиҷагирӣ намуда, 
тавсияҳо дар бораи истифодаи амалии натиҷаҳо пешниҳод намудааст. (саҳ. 
128-141)

Дар хулоса натиҷаҳои асосии диссертатсияи дарҷ гардида, ҷойгоҳи 
кишварҳои араб дар сиёсати хориҷии Ҷумҳурии Тоҷикистон, инчунин 
мушкилот ва дурнамои рушди ҳамкориҳои илмӣ-фарҳангӣ миёни ҷонибҳо 
инъикос ёфтааст. Дар рӯйхати адабиёт тамоми сарчашма ва маводи 
истифодашуда гурӯҳбандӣ гардида, номгӯи онҳо дар рисола ба таври пурра 
оварда шудааст.

Ҳамин тариқ, диссертатсияи Қамаров Аслиддин Зайнитдинович дар 
сатҳи баланди илмӣ навишта шудааст. Мавзуи интихобгардида кӯшиши 
аввалин дар ин самт буда, натиҷаҳои таҳқиқот барои рушди ҳамкориҳои 
илмӣ-фарҳангии Ҷумҳурии Тоҷикистон бо кишварҳои араб мусоидат хоҳад 
намуд.

Бояд қайд намуд, ки дар баробари дастовардҳо дар диссертатсия баъзе 
нуқсонҳои ҷузъӣ ҷой доранд, ки аз муқаррароти зерин иборатанд:

1. Боби 1 ба таҳқиқи ҳамкориҳои илмӣ-фарҳангии Ҷумҳурии Тоҷикистон 
бо кишварҳои араб бахшида шудааст, аммо зербобҳо ба таҳқиқи 
ҳамкориҳои илмию фарҳангии тоҷикону арабҳо дар марҳилаҳои 
гуногуни таърихӣ то даврони соҳибистиқлолӣ бахшида шудааст. Хуб 
мешуд, муаллиф дар номи боб Ҷумҳурии Тоҷикистонро ба калимаи 
“тоҷикон” иваз менамуд, зеро дар ип марҳилаҳои таърихӣ Ҷумҳурии 
Тоҷикистон ҳамчун субъекти муносибатҳои байналмилалӣ вуҷуд 
надошт;

2. Дар зербоби 2-и боби 1 заминаҳои меъёрию ҳуқуқии муносибатҳои 
илмию фарҳангии ҶШС Тоҷикистон ва кишварҳои араб таҳлил 
нашудааст;

3. Дар ҳаҷми зербобҳо тавозун риоя пашудааст;
4. Дар диссертатсия ба бахши таърихии равобити илмӣ-фарҳангии халқҳои 

тоҷик ва араб зиёдтар пардохта шудааст;
5. Дар зербоби якуми боби дуюм ҳангоми баррасии ҳамкориҳои Ҷумҳурии 

Тоҷикистон бо Аморати Муттаҳидаи Араб ҷанбаҳои илмию фарҳангӣ аз 
назари муаллиф дур мондааст;

6. Дар диссертатсия камбудиҳои имлоӣ ва техникӣ ба назар мерасанд.

Дар маҷмуъ эродҳои номбаргардида ба мазмуну мундариҷаи 
диссертатсия таъсири манфӣ нарасонида, арзиши илмии онро коста 
намегардонанд.

Тартиб ва мазмуни дастнависи диссертатсия ва автореферати Қамаров 
Аслиддин Зайнитдинович асосан ба талаботи муқарраршудаи тартиби омода 
намудани диссертатсияи номзадӣ барои дарёфти дараҷаи илмии номзади 
илмҳои таърих мутобиқат менамояд. Вобаста ба ин, диссертатсияи Қамаров 
А.З. дар мавзуи «Ҳамкориҳои илмӣ-фарҳангии Ҷумҳурии Тоҷикистон бо 
кишварҳои араб дар даврони истиқлолият (солҳои 1991-2016)» ном 
гирифтааст, ба ихтисоси 07.00.15 - Таърихи муносибатҳои байналмилалӣ ва 
сиёсати берунӣ (илмҳои таърих) барои рушд ва пешбурди сиёсати хориҷии 
Тоҷикистон аҳаммияти муҳим ва саривақтӣ дошта, ҳамзамон кори илмӣ- 
тахассусии баанҷомрасида буда, дар он муқаррароти назариявӣ ва амалӣ 
таҳия ва пешниҳод карда шудааст, ки онҳо барои ҳалли мусбати як зумра 
масъалаҳо ва мушкилоти вобаста ба мавзуи таҳқиқотӣ ҷойдошта имконият 
медиҳанд.

Бо боварӣ гуфтан мумкин аст, ки диссертатсияи мазкур ба талаботи 
Дастурамал оид ба талаботи банди 31-37-и Тартиби додани дараҷаҳои илмӣ, 
ки бо қарори Ҳукумати Ҷумҳурии Тоҷикистон аз 30 июни соли 2021, таҳти 
№267 тасдиқ шудааст, ҷавобгӯ буда, муаллифи он Қамаров Аслиддин 
Зайнитдинович, сазовори дарёфти дараҷаи илмии номзади илмҳои таърих аз 
руйи ихтисоси 07.00.15 - Таърихи муносибатҳои байналмилалӣ ва сиёсати 
берунӣ (илмҳои таърих) мебошад.

Тақризи мазкур бо назардошти талаботи муқаррарнамудаи банди 62-и 
Низомномаи намунавӣ оид ба Шурои диссертатсионӣ, ки бо қарори 
Ҳукумати Ҷумҳурии Тоҷикистон аз 30 июни соли 2021, таҳти №267 тасдиқ 
гардидааст ва бандҳои 74-77-79-и Тартиби додани дараҷаҳои илмӣ ва унвони 
илмӣ (дотсент, профессор), ки бо қарори Ҳукумати Ҷумҳурии Тоҷикистон аз 
30 июни соли 2021, таҳти №267 тасдиқ шудааст, омода ва пешниҳод 
гардидааст.

Тақризи муассисаи пешбар аз ҷониби номзади илмҳои таърих, дотсенти 
кафедраи дипломатия ва муносибатҳои байналмилалии АИД назди 
Президенти Ҷумҳурии Тоҷикистон Файзов Н.Н. омода шуда, дар семинари 
васеи илмӣ-назариявии кафедраи дипломатия ва муносибатҳои 
байналмилалии АИД назди Президенти Ҷумҳурии Тоҷикистон 10-уми январи 
соли 2023 баррасӣ шудааст.

Тақризи муассисаи пешбар дар ҷаласаи кафедра муҳокима ва ҷонибдорӣ 
карда шудааст. Натиҷаи овоздиҳӣ: тарафдор - 8 нафар, зид - нест, бетараф - 
нест.
(Суратмаҷлиси кафедра № 06 аз 10-уми январи соли 2023).

Раиси ҷаласаи васеи илмӣ-назариявй, 
мудири кафедраи дипломатия ва 
муносибатҳои байналмилалии
АИД назди Президенти Ҷумҳурии Тоҷикистон 
номзади илмҳои таърих

Ташхисгар, директори Пажӯҳишгоҳи 
равандҳои сиёсй, дипломатия ва 
масоили ҷаҳонишавй, дотсенти кафедраи 
дипломатия ва муносибатҳои байналмилалии 
АИД назди Президенти Ҷумҳурии Тоҷикистон 
номзади илмҳои таърих, дотсент

номзади илмҳои таърихи кафедраи 

АИД назди Президенти Ҷумҳурии Тоҷикистон Мирзоева

